
理血之劑 

四物湯《局方》養血通劑。 

原文 

四物當歸地芍芎，血家百病此方通，八珍合入四君子，

氣血雙療功獨崇。再加黃耆與肉桂，十全大補補方雄，十全

除卻耆地草。加粟煎之名胃風。 

 

註釋 

當歸(酒洗)、生地各三錢，白芍二錢、川芎一錢半。○當歸辛苦甘溫，入心、

脾生血為君。生地甘寒，入心、腎滋血為臣。芍藥酸寒，入肝、脾斂陰為佐。芎

藭辛溫，通行血中之氣為使。八珍湯。四君子湯。即人參、白朮、茯苓、甘草。

四君補氣，四物補血。八珍湯加黃耆助陽固衛，加肉桂引火歸元，名十全大補湯。

補方之首。除生地、黃耆、甘草。加粟米百粒。胃風湯。張元素方。治風客腸胃，

飧泄完穀，及瘛瘲牙閉。 

 


